
Iċċekkjar ta’ Transister bil-multimetru
Transisters bipolari huma mibnija minn semikondutturi bi tliet saffi, jew NPN jew PNP. Fil-fatt insibuhom bħala żewġ dajowds ikkonnettjati dahar ma’ dahar meta jkunu ttestjati bil-multimetru li jkun issettjat biex jiċċekkja dajowd. Meta jkun issettjat hekk, il-multimetru juri l-forward voltage attwali tal-reġjun PN. Wieħed jara li r-reġjun tal-emissur-kollettur għandu ftit aktar tnaqqis tal-vultaġġ mir-reġjun tal-kollettur-bażi. Din id-differenza fil-forward voltage ġejja mid-differenza fiż-żieda fl-impurita` fis-semikonduttur bejn ir-reġjuni tal-emissur u l-kollettur tat-transister. Il-materjal semikondittur tal-emissur għandu konċentrazzjoni ta’ impurita` akbar minn tal-kollettur, li l-kuntatt tiegħu mal-bażi tikkawża tnaqqis ikbar fil-forward voltage. 
Kemm-il darba taf dan, ikun possibbli tiddetermina x’wajer ikun fuq transister mhux immarkat. Dan hu importanti minħabba li sfortunatament l-għamla tat-transisters mhix standardizzata. Kull transister bipolari għandu tliet wajers, imma l-pożizzjonijiet tat-tliet wajers fuq it-transister innifsu mhumiex imqiegħda f’xi ordni universali jew standardizzat.

Biex teknixin jiċċekkja transister hu jkejjel il-kontinwita` bil-multimetru ssettjat biex jiċċekkja d-dajowd (diode check mode). Meta tkejjel bejn pari ta’ wajers u tikteb il-valuri murija fuq il-multimetru, takkwista din id-dejta:  

· Il-miter imiss wajer 1 (aħmar) u 2 (iswed) : ‘OL’
· Il-miter imiss wajer 1 (iswed) u 2 (aħmar) : ‘OL’
· Il-miter imiss wajer 1 (aħmar) u 3 (iswed) : 0.655 V
· Il-miter imiss wajer 1 (iswed) u 3 (aħmar) : ‘OL’
· Il-miter imiss wajer 2 (aħmar) u 3 (iswed) : 0.621 V
· Il-miter imiss wajer 2 (iswed) u 3 (aħmar) : ‘OL’
L-unika kumbinazzjoni ta’ punti tal-ittestjar li jagħtu qari fuq il-miter li juri kondittivita` huma l-wajers 1 u 3 (wajer tal-ittestjar aħmar fuq 1 u wajer tal-ittestjar iswed fuq 3). Il-qari ta’ dawn it-tnejn irid jindika forward-biasing tar-reġjun mill-emissur għall-bażi (0.655 V) u r-reġjun mill-kollettur għall-bażi (0.621 V).
Il-pass li jmiss hu li nsibu l-wajer komuni għaż-żewġ settijiet tal-qari li juru  konduttivita`. Għandha tkun il-konnessjoni tal-bażi tat-transister, għaliex il-bażi hi l-unika saff tat-transister (bi tliet saffi) komuni għaż-żewġ settijiet ta’ reġjuni PN (emissur-bażi u kollettur-bażi). F’dan l-eżempju dak il-wajer hu numru 3, li hu komuni kemm għall-1-3 u kemm għat-2-3 kimbinazzjonijiet ta’ punti tal-ittestjar. F’dawk iż-żewġ settijiet ta’ qari tal-miter, il-wajer tal-ittestjar l-iswed kien imiss wajer 3, li jidika li l-bażi ta’ dan it-transister magħmul minn materjal semikonduttiv (n-type). B’hekk it-transister hu tip PNP bil-bażi fuq wajer 3, l-emissur fuq wajer 1 u l-kollettur fuq wajer 2.  

Minn dan l-eżempju jidher li l-wajer tal-bażi mhux il-wajer tan-nofs tat-transister bħalma wieħed jistenna minn mudell ta’ tliet saffi ta’ transister bipolari. L-unika mod kif tiżgura x’wajer ikun hu billi tiċċekkjah bil-miter jew billi tirreferi għall-karta tal-ispeċifikazzjonijiet tal-manifattur ta’ dak in-numru partikolari tat-transister.  
Taħriġ 
Identifika l-wajers tat-transisters 2N3904 u 2N3906.
Issettja l-multimetru diġitali biex tiċċekkja d-dajowd (‘diode check’ function). Qabbad il-wajers tal-ittestjar kif muri fit-Tabella 1 u imla r-riżultati li ngħatajt:
	Konnessjoni tal-Miter
	Riżultat tat-Test

	
	2N3904
	2N3906

	Aħmar (+) ma’ terminal 1; Iswed (-) ma’   terminal 2
	
	

	Iswed (-) ma’ terminal 1; Aħmar (+) ma’  terminal 2
	
	

	Aħmar (+) ma’ terminal 1; Iswed (-) ma’  terminal 3
	
	

	Iswed (-) ma’ terminal 1;  Aħmar (+) ma’ terminal 3
	
	

	Aħmar (+) ma’ terminal 2; Iswed (-) ma’  terminal 3
	
	

	Iswed (-) ma’ terminal 2; Aħmar (+) ma’ terminal 3
	
	


Tabella 1

	
	2N3904
	
	2N3906

	Terminal 1 =
	
	
	

	Terminal 2 =
	
	
	

	Terminal 3 =
	
	
	

	Transister hu:
	NPN/PNP
	
	NPN/PNP

Xi transisters madanakollu huma mmanufatturati b’mod li jħalluna nidentifikaw il-wajers mingħajr ma nirreferu għall-ispeċifikazzjonijiet jew niċċekkjaw bil-miter. Bħala eżempju għandna l-BC108 u t-2N3055 li huma spjegati fuq fuq hawn taħt.
Il-BC108:


Il-BC108 muri hawn jista’ jkollu t-terminali identifikati malajr billi tħares lejh. Il-wajer eqreb tat-talja (notch) fuq barra tat-transister hu l-Emissur (E). Il-wajer f’linja mal-Emissur hu l-Kollettur (C). Il-wjaer li jifdal hu l-Bażi (B). 
Innota wkoll li l-wajer tal-kollettur hu normalment imqabbad mal-qoxra tat-transister. Dan biex it-transister ikollu power dissipation aħjar meta jopera b’kurrenti għolja. Biex jgħin aktar f’dan, jista’ jitwaħħal apparat li jassorbi s-sħana (heat sink) mal-qoxra tat-transister.
It-Transister 2N3055:


Il-2N3055 hu power transistor li normalment jintuża fl-output ta’ amplifajer qawwi ħafna jew f’ċirkwiti regolatorji ta’ power supplies. Il-wajers huma identifikati hekk:
-  Il-qoxra tat-transister hi l-kollettur.

-  It-terminali tal-Bażi u l-Emissur huma mqiegħda ftit lil hinn miċ-ċentru 
    sabiex, jekk it-transister jitqiegħed f’pożizzjoni bħalma hu muri fuq, it-
    terminal ta’ fuq ikun il-Bażi u t-terminal l-ieħor isir l-Emissur. 
Normalment transisters bħal dawn jitwaħħlu b’viti u skorfini mal-kaxxa tal-apparat fejn jintużaw. Dan biex il-kaxxa tal-apparat isservi ta’ apparat li jassorbi s-sħana għall-power dissipation. Hi norma li tħalli l-kaxxa ta’ apparat elettroniku għall-potenzjal ta’ grawnd (biex b’hekk tnaqqas l-ammont ta’ wajers). Biex tevita li l-kollettur li jixxortja mal-grownd, jew biex tevita kolletturi ta’ transisters differenti li jixxortjaw flimkien, it-2N3055 huwa mmuntat b’kitt ta’ insulazzjoni speċjali sabiex il-kollettur ikun iżolat kompletament mill-kaxxa jew transisters oħra. 

Barra dan, biex jgħin fil-power dissipation, kolla speċjali msejħa “heat-sink compound” tiġi applikata mal-qiegħ tal-qoxra tat-transister qabel l-immuntar tat-transister mal-kaxxa tal-apparat jew mal-apparat li jassorbi s-sħana. L-istampa hawn taħt turi kif transister bħal dan huwa mmuntat fuq apparat li jassorbi s-sħana jew mal-kaxxa tal-apparat.

_ _ _ _ _
Liema wajers huma 


l-emissur, il-bażi u l-kollettur?

-   Emitter


-   Collector


-   Base





3





2





1





Dehra minn taħt





talja





talja











PAGE  
Laboratorju tal-Elettronika 
                                                                                     Paġna 5


